
 
 
 
 
     
 

ᐱᕙᓪᓕᐊᔪᖅ ᓴᖅᑭᖅᑕᐅᔪᖅ 
 
ᓴᖅᑭᖅᑕᐅᓴᐅᑎᒋᒋᐊᓕᒃ 

 

ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ ᐊᑎᓕᐅᖅᑐᑦ ᑎᓕᐅᕆᖃᑎᒌᓐᓂᕐᒧᑦ 

ᑎᑎᕋᖅᓯᒪᓂᖓᓂᑦ 
 

ᐃᖃᓗᐃᑦ, ᓄᓇᕗᑦ (ᐆᑦᑑᕝᕙ 24, 2016) – ᐆᑦᑑᕝᕙ 20, 2016 ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᑭᐄᑦ ᐲᑐᓴᓐ ᐊᒻᒪᓗ 

“V” ᐱᓕᕆᕝᕕᖓᑕ ᐸᓖᓯᒃᑯᑦ ᐊᖓᔪᖅᑳᖓᑦ ᒪᐃᑯᓪ ᔨᐊᕝᕗᕆ ᐊᑎᓕᐅᖅᑑᒃ ᑎᓕᐅᕆᖃᑎᒌᓐᓂᕐᒧᑦ 

ᑎᑎᕋᖅᓯᒪᓂᖏᓐᓂᑦ 2016ᒥ-2018-ᒧ, ᓄᓇᕘᓕᒫᒥᑦ ᐸᓖᓯᒃᑯᓐᓂᑦ ᐸᓖᓯᓄᑦ ᐃᓕᓐᓂᐊᕐᓂᕐᒧᑦ ᐃᖃᓗᓐᓂᑦ.   

 

ᑎᑎᕋᖅᓯᒪᓂᖓ ᓇᓗᓇᐃᖅᓯᒋᐊᖅᑐᖅ ᐸᓖᓯᒃᑯᑦ “V” ᐱᓕᕆᕝᕕᒻᒥᑦ ᐊᖏᖅᓯᒪᓂᖏᓐᓄᑦ ᐊᑐᐃᓐᓇᐅᑎᑦᓯᓂᕐᒥᑦ 

ᓄᓇᕗᒻᒥᐅᓄᑦ ᐊᐅᓚᑦᓯᐊᖅᑐᒥᑦ, ᐊᑑᑎᖃᑦᓯᐊᖅᑐᒥᑦ ᐃᓕᖅᑯᓯᕐᓅᖓᔪᓂᓪᓗ ᐸᓖᓯᒃᑯᑦ ᐱᔨᑦᓯᕈᑎᖏᓐᓂᑦ. 

ᓇᓗᓇᐃᔭᐃᒻᒥᔪᖅ ᐸᓖᓯᒃᑯᑦ ᒐᕙᒪᒃᑯᓪᓗ ᓄᓇᕗᒻᒥᑦ ᐸᓖᓯᓕᕆᓂᕐᒧᑦ ᑐᕌᒐᖏᑦ ᑭᒃᑯᑐᐃᓐᓇᕐᓂᑦ 

ᐊᑦᑕᕐᓇᖏᑦᑐᒦᑎᑦᓯᓂᕐᒥᑦ ᐱᔭᕆᐊᓕᖏᓐᓂᑦ ᓄᓇᕗᒻᒥᐅᑦ, ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥᐅᓄᑦ, ᒐᕙᒪᒃᑯᑦ ᓄᓇᕗᒻᒥᑦ 

ᐸᓖᓯᒃᑯᓪᓗ.  

  

“ᑖᓐᓇ ᐊᖏᖃᑎᒌᒍᑎ ᐃᓕᖅᑕᖅᓯᔪᖅ ᒐᕙᒪᒃᑯᑦ ᓄᓇᕗᒻᒥᑦ ᐊᒻᒪᓗ “V”-ᒥ ᐱᓕᕆᕝᕕᒃ ᑲᑐᔾᔨᖃᑎᒌᓐᓂᖓ 

ᐃᑲᔪᖅᑐᕐᓂᕐᒥᓪᓗ ᓄᓇᓕᓐᓂᑦ ᓇᓗᓇᐃᖅᓯᓂᕐᒥ ᓄᓇᕗᒻᒥᐅᑦ ᐃᑉᐱᓐᓂᐊᕐᓂᖃᖏᓐᓇᖁᔨᓂᕐᒥᑦ ᐊᑦᑕᕐᓇᖏᑦᑐᒥᑦ 

ᐅᓗᕆᐊᓇᖏᑦᑐᒥᓪᓗ,” ᐅᖃᖅᑐᖅ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᑭᐄᑦ ᐲᑐᓴᓐ.    

 

ᒪᓕᒐᓕᕆᔨᒃᑯᑦ ᐊᒻᒪᓗ “V”-ᒥ ᐱᓕᕆᕝᕕᒃ ᓇᓗᓇᐃᖅᓯᓯᒪᔪᑦ ᐱᖓᓱᓂᑦ ᓯᕗᓪᓕᐅᔾᔨᔪᒪᔭᖏᓐᓂᑦ: 

ᑐᓴᐅᒪᖃᑎᒌᓐᓂᕐᒥᑦ, ᓄᓇᓕᓐᓂᑦ ᐊᑦᑕᕐᓇᖅᑐᒦᑦᑐᓂᑦ ᐱᕋᔭᓐᓂᕐᒥᓪᓗ ᒥᑭᓪᓕᕚᓪᓕᑎᑦᓯᓂᕐᒥᑦ/ᓄᖅᑲᖓᑎᑦᓯᓂᕐᒥᑦ. 

ᓄᑖᙳᑎᑦᓯᓂᕐᒥᑦ ᑎᓕᐅᕆᖃᑎᒌᓐᓂᕐᒧᑦ ᑎᑎᕋᖅᓯᒪᓂᖏᓐᓂᑦ ᐃᓚᒋᔭᖃᖅᑐᖅ ᓇᓗᓇᐃᔭᐃᑦᓯᐊᕐᓂᕐᒥᑦ 

ᓂᕆᐅᒋᔭᐅᔪᓂᑦ ᐸᓖᓯᒃᑯᑦ ᐱᓕᕆᐊᖏᓐᓂᑦ, ᓇᒻᒥᓂᖅᓱᖅᑐᒥᑦ ᕿᒥᕐᕈᓂᕐᒥᑦ ᐋᖅᑭᑦᓯᒪᓂᕐᒥᑦ 

ᓄᓇᓕᓐᓂᓪᓗ ᐃᓚᒋᔭᐅᑎᑦᓯᓂᕐᒥᑦ ᐸᓖᓯᓕᕆᓂᕐᒧᑦ.  

 

“ᐊᖓᔪᖅᑳᕆᔭᐅᑦᓱᖓ ᐸᓖᓯᒃᑯᓐᓄᑦ “V”-ᒥ ᐱᓕᕆᕝᕕᒻᒥᑦ, ᖁᕕᐊᑦᑐᓪᓚᕆᐅᔪᖓ ᐱᓕᕆᐊᕆᔭᐅᒋᐊᖃᖅᑐᓂᑦ 

ᑖᑦᓱᒧᖓ ᐊᖏᖃᑎᒌᒍᑎᒧᑦ. ᐱᕕᖃᖅᑎᑦᓯᓂᐊᖅᑐᖅ ᑲᑦᑐᔨᖃᑎᒌᑦᑎᓪᓗᑕ ᑐᕌᒐᖃᕐᓂᕐᒥᑦ ᐱᓇᓱᐊᕐᓂᑎᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᒐᕙᒪᒃᑯᓐᓄᑦ ᓄᓇᕗᒻᒥᑦ,” ᐅᖃᖅᑐᖅ ᐊᖓᔪᖅᑳᖓᑦ ᐸᓖᓯᒃᑯᓐᓄᑦ ᒪᐃᖁᓪ ᔨᐊᕝᕗᕆ.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑐᓴᒐᑦᓴᓕᕆᔨ:  

ᐊᓕᔮᓐᑐᕋ ᐃᔅᐱᓅᓴ 

ᐊᑐᐊᒐᕐᓂᑦ ᑐᓴᐅᒪᑎᑦᓯᓂᕐᒧᓪᓗ ᖃᐅᔨᓴᖅᑎ 

ᒪᓕᒐᓕᕆᔨᒃᑯᓐᓄᑦ 

867-975-6335 
aespinosa@gov.nu.ca  

 

ᑕᐃᕕᑦ ᓛᓴᓐ, ᐸᓖᓯ  

“V” ᐱᓕᕆᕝᕕᒻᒥᑦ ᐱᕙᓪᓕᐊᔪᓕᕆᔨ  

ᐸᓖᓯᒃᑯᓐᓄᑦ 

867-222-3977  
VDIV_MEDIA.VDIV_IQ_Det.VDiv@rcmp-
grc.gc.ca  

